
1. PLAN ESTRATEGIKOAREN AURKEZPENA

Unibasq — Euskal Unibertsitate Sistemaren Kalitate Agentzia 2012ko ekainaren 28ko 13/2012 Legean
oinarrituta sortu zen —2012ko uztailaren 4ko EHAAN argitaratu zen—. Legearen 5.6 artikuluak dioenez,
«Agentziak plan estrategiko bat onartuko du lau urterako, eta horren arabera egin beharko du urteko
kudeaketa-plana eta haren betetzeari buruzko azterketa». Agindu hori betetzeko, eta Plan honen 3. atalean
zehazten denez, Agentziak barne gogoeta-prozesu bat abiarazi zuen, bat etorriz Agentziaren nazioarteko
akreditazioa berritzeko prozesuari begira egindako barruko eta kanpoko azterketarekin, hurrengo bi
erakundek egindakoa: ENQA (European Association for Quality Assurance in Higher Education) —
unibertsitateen kalitaterako agentzien sarea, Europako goi-mailako hezkuntzaren bikaintasuna eta kalitatea
sustatzen dituena— eta EQAR (European Quality Assurance Register for Higher Education) —Europako goi-
mailako hezkuntzaren kalitatea ziurtatzeko sistemekiko konfiantza bermatzen duen erregistroa—.

Plan Estrategikoa, esan bezala, arauzko eskakizun batetik abiatzen da, baina baita Unibasg-en inplikatutako
eta interesa duten alderdi guztien uste sendotik ere, kudeaketan sistematizazioaren eta etengabeko
hobekuntzaren alde egiten baitute. Lehenik eta behin, Agentziaren barne tradizioa aipatu behar da Plan
Estrategikoak ezarri eta zabaltzerakoan. Eta, bigarrenik, Agentziak kalitatearen eta unibertsitate
ebaluazioaren arloan egiten duen lanaren izaera bera.

Proposatutako Plan Estrategikoa funtzional eta kontinuista izango da aurreko 2020-2023 aldirako Plan
Estrategikoarekin, «Misioaren, lkuspenaren, Balioen eta Asmo Nagusiaren» definizioari, egiturari eta
plangintzaren hedapenari dagokienez, oinarrizko hiru arrazoi hauek direla eta: lehenik, barruko eta kanpoko
gogoetaren arabera zehaztutako egiturazko ardatzak eta helburuak egokiak eta gaur-gaurkoak direlako;
bigarrenik —hurrengo atalean laburbildu denez—, plangintza-eredu horren bidez aurreko aldian
erdietsitako lorpenek balorazio positiboa izan dutelako, eta horrek adierazten duelako egokia dela egitura
eta plangintza horiekin jarraitzea; eta, hirugarrenik, Agentziaren zuzendaritza ez delako aldatuko, eta horrek
eskemari eusteko beharra justifikatzen duelako, aurreko aldian metatutako esperientzia eta ezagutza
aprobetxatu ahal izango baitira helburu estrategikoak betetzeko.

2020-2023 Plan Estrategikoan aipatu bezala, 2024-2027 aldirako Plan Estrategikoarekin batera, urtero
Urteko Kudeaketa Plan (UKP) bat ezartzea aurreikusten da, planteatutako helburu estrategikoak lortzeko
hedatuko diren ekintza espezifikoak jasoko dituena. Atal horretan, zehaztasun-maila askoz handiagoa izan
beharko da, eta ekintza zehatzak, talde/pertsona arduradunak eta, ahal den neurrian, jarraipen-adierazleak
zehaztuko dira. Azkenik, ekitaldi bakoitzean Urteko Kudeaketa Txostena (UKT) egingo da, jarraipen-txosten
gisa. Txosten horretan, UKPrekin lotutako lorpenen ebaluazio oso sintetikoa jasoko da. Plan eta txosten
horiek Unibasg-eko Gobernu Kontseiluak onartuko ditu.

2. 2020-2023 ALDIRAKO PLAN ESTRATEGIKOAREN EBALUAZIO SINTETIKOA

Plan Estrategiko honetan ez da 2020-2023 aldirako Plan Estrategikoaren ebaluazio xehatua egingo; izan ere,
2020-2023 aldirako Plan Estrategikoa UKPen bidez hedatu da urtez urte, 2020tik 2024ra bitartean, eta haren
lorpenik eta hobetzeko alderdirik nabarmenenak dagozkien UKTetan jaso dira. Horrela, Planari dagokion
aldian izandako lorpen eta betetzeen inguruko kontu-emate xehatua eskaini da. Gure ustez, metodologia
horrek Plan Estrategikoaren ezarpenari buruzko etengabeko ebaluazio sakona bermatzen du, doikuntza
egokiak egiteko aukera ematen du, eta erakundearen epe luzerako helburuekin lerrokatuko dela ziurtatzen
du —Agentziaren zereginak eta dimentsioa tarteko egin daitezkeen eta egin ez diren doikuntzak alde batera
utzita—.

Jarraian, beraz, 2020-2023 aldirako Plan Estrategikoaren berrikuspen sintetikoa egingo dugu, igarotako 4
urteetako UKTak erreferentzia hartuta eta honako hauek nabarmenduta: batetik, arrakastaz eta gorabehera
aipagarririk gabe gauzatutako ardatz eta helburu nagusiak, eta, bestetik, erdietsitako lorpenak eta horiek
helburu estrategikoak lortzen izandako eragina. Horrez gain, arreta berezia jarriko dugu zailtasunik
handienak gainditu behar izan dituzten ardatz eta ekintzetan, zailtasun horien arrazoiak identifikatuz eta
har daitezkeen neurri zuzentzaileak ebaluatuz, etorkizunari begira ardatz eta ekintza horiek aurrera egiten
dutela eta betetzen direla bermatzeko. Lehenik eta behin, ardatz estrategiko bakoitzaren laburpen-
koadroak jasoko ditugu, horietan laburbiltzen baitira garatutako helburu estrategikoak eta jarduera-ildoak.

1. ardatza: Zerbitzuak: ebaluazioa, akreditazioa, aholkularitza eta prospektiba

Kodea Helburu estrategikoa Jarduera ildoak
A1.01.01 Ebaluazioa eta akreditazioa Ebaluazio-programa nagusien kudeaketa eta
sendotzea eta hobetzea hobekuntza
A1.01.02 Ebaluatzaileak erakartzeko, hautatzeko eta parte
hartzeko prozesuak hobetzea
A1.02.01 EUSentzako aholkularitza EUSko beste eragile batzuei Unibasg-en aholkularitza
zerbitzuak sendotzea sendotzea
A1.02.02 Unibertsitate Behatokia berrantolatu eta sendotzea
A1.03.01 EUSentzako ebaluazio-, EUSI balioa emango dioten ebaluazio-zerbitzu berriak
aholkularitza- eta prospektiba- sustatzea
A1.03.02 zerbitzuen berrikuntza EUSI balioa emango dioten aholkularitza- eta
prospektiba-zerbitzu berriak sustatzea

2. ardatza: Proiekzioa eta ingurunearekiko harremana

Kodea Helburu estrategikoa Jarduera ildoak
A2.01.01 Unibertsitateko eragileekiko Unibasg-en zeregin katalizatzailea sendotzea EUSen
A2.01.02 aliantzak eta lankidetza Nazioarteko unibertsitate-eragileekiko lankidetza
sendotzea eta hobetzea kudeatzea eta hobetzea
A2.02.01 Beste kalitate-agentzia Estatuko beste kalitate-agentzia batzuekiko lankidetza
batzuekiko aliantzak eta hobetzea
A2.02.02 lankidetza hobetzea Nazioarteko beste kalitate-agentzia batzuekiko
lankidetza hobetzea
A2.03.01 Beste interes-talde batzuekiko Agentziak egindako lanari buruzko informazioa
proiekzioa eta lankidetza hobetzea
A2.03.02 sendotzea eta hobetzea Beste interes-talde batzuekiko aliantzak eta
lankidetzak sendotzea

3. ardatza: Zuzendaritza, baliabideak eta pertsonak

Kodea Helburu estrategikoa Jarduera ildoak
A3.01.01 Helburuetara bideratutako Baliabide informatiko eta digitalen kudeaketa
baliabideen kudeaketa hobetzea
A3.01.02 Baliabide ekonomikoen kudeaketa eta kontu-ematea
hobetzea
A3.02.01 Pertsonen profilak identifikatzea | Unibasg-en erronketarako talentua erakartzeko
eta talentua erakartzea ekintzak
A3.03.01 Unibasg-en eta langileen beharrei erantzuteko
hobekuntza-ekintzak, zerbitzua hobetzera bideratuak

A3.03.02 Unibasq osatzen duten Unibasg-en asmo, behar eta erronkekin bat datorren
pertsonen garapen profesionala | prestakuntza-plana
sustatzea
A3.04.01 Hausnarketa eta norabide Plantillan hausnarketa eta norabide estrategikoa
estrategikoa hobetzea barneratzea
A3.05.01 Zerbitzu berriak eta Koordinaziorako eta talde-lanerako sistematika berria
jasangarritasuna bere gain definitzea

hartzera bideratutako
berrantolaketa

A3.06.01 Unibasg-en gobernantza Gobernuaren, teknikarien eta aholku-organoen
arteko harremana hobetzea

A3.06.02 Batzorde Teknikoen egitura eta funtzionamendua
hobetzea

1. ardatzean, «Zerbitzuak: ebaluazioa, egiaztapena, aholkularitza eta prospektiba» izenekoan, helburu
estrategikoak aipatzeko moduko gorabeherarik gabe bete dira planifikatutako ekintzarik gehienetan.
Nabarmentzekoak dira titulazio ofizialen ebaluazio-programaren kudeaketa eta hobekuntza (E1.01.01/01);
irakasleak egiaztatzeko programaren (E1.01.01/02) erabilera eraginkorra, eta arau-aldaketei erantzuteko
xedez REACU protokolo berriak eta titulazio ofizialen ebaluazio-gidak (E1.01.01/10) ezartzeko egindako
ahalegin nabarmena. Azpimarratzekoa da, halaber, kalitate-zigiluak berrorientatu eta eguneratzea
(E1.01.01/12) lortu izana, batik bat 822/2021 Errege Dekretuaren bidez araututako aipamen dualaren
arauzko definizioaren ondorioz sortutako errealitate konplexua ikusita. Horrez gain, aipatzekoa da Euskal
Unibertsitate Sistemarentzako akreditazio instituzionalaren ereduaren diseinuarekin (E1.03.01/01) lotutako
lorpena —programa abian dago jada eta gida bat prestatu da horretarako—. Aipagarriak dira, orobat,
l+G+b-aren arloko proiektuen ebaluazioan (E1.03.01/04) egindako aurrerapenak. lldo horretan, aztertutako
aldian egin diren ebaluazio berriek gogobetetze-balorazio ona lortu dute alde guztietatik; adibidez, Euskal
Unibertsitate Sistemako taldeen deialdiaren ebaluazioak, Agentzian lehen aldiz egin denak.

2. ardatzari, «Proiekzioa eta ingurunearekiko harremana» izenekoari, dagokionez, esan beharra dago
garapen positiboa lortu duela planifikatutako ekintzarik gehienetan. Nabarmentzekoa da Euskal
Unibertsitate Sistemako Unibertsitatea+Enpresa estrategia berriaren definizioan (E2.01.01/05) egindako
lankidetza. Beste ekintza batzuk ez dira erabat osatu, ordea, denbora eta baliabide mugatuak direla eta;
besteak beste, unibertsitate-esparruko (E2.03.01/02) eta unibertsitatez kanpoko hezkuntza-sektoreko
(E2.03.01/03) prestakuntza- eta/edo zabalkunde-jarduerak. Beraz, jarduera horiek indartu egin beharko
dira etorkizunean, ingurunearekiko harremanak sendotzeko, baldin eta horien inguruko gogoetaren
ondorioz garrantzitsutzat hartzen badira.

3. ardatzean, « Zuzendaritza, baliabideak eta pertsonak» izenekoan, lorpen nabarmenak izan ditugu
garrantzi handiko ekintzetan; adibidez, baliabide teknologikoak titulazioen ebaluazioa arautzeko esparru
berriaren (822/2021 ED) eskakizunetara egokitzean (E3.01.01/01). Hala ere, hobetzeko arloak ere
identifikatu ditugu; esaterako, unibertsitate-zentroetara prestakuntza-bisitak antolatzea eta diziplinarteko
prestakuntzako barne-saioak egitea. Jarduera horietan hobetzeko tarte nabarmena dago oraindik.

3. PLAN ESTRATEGIKOA EGITEKO METODOLOGIA ETA FASEAK

Plan Estrategiko honekin lotutako barne-gogoetaren lehen fasea Agentziaren lantaldearen baitan gauzatu
zen, hain zuzen ere ENQA eta EQAR erakundeek Unibasg-en akreditazioa berritzeko prozesua prestatzeko
sortutako lantaldean. Lantaldean partaide izan ziren Aholku Batzordeko, Agentziaren ebaluazio-batzorde

batzuetako eta lkasle Batzordeko ordezkariak, guztiak ere nazioarteko esperientzia luze eta zabalekoak,
Unibasg-eko nazioartekotze eta proiektuen arduradunak koordinaturik. Lantaldeak barne-gogoeta bat
egitea erabaki zuen, eta horretan interes-talde batzuek hartu zuten parte, hala nola Euskal Unibertsitate
Sistemako unibertsitateetako ordezkariek, ebaluatzaileek, irakasle eta ikertzaileek, beste agentzia
batzuetako teknikariek, ikasleek eta abar.

Inkesta onlineko formulario baten bidez egin zen, zeina 2023ko maiatzean jarri baitzen interesdunen eskura.
Guztira 300 pertsonari bidali zitzaion inkestarako esteka, eta % 50,67ko erantzuna lortu zen. Esan beharra
dago, oro har, parte-hartzaileen % 95,4 pozik edo oso pozik agertu zirela Agentziaren zereginarekin, eta
horien ekarpen kualitatiboak AMIA matrize batean jaso ziren —aukera (A), mehatxu (M), indargune (1), eta
ahuleziak (A)— eta gogoeta estrategikoari laguntzeko tresna gisa erabili zen —agiri honetako I. eranskinean
jaso da—.

AMIA matrizea, 2020-2023 aldirako Plan Estrategikoa, UKP eta UKT guztiak, ENQA eta EQAR erakundeen
txostenak eta jasotako iradokizunak erreferentzia harturik (Plan honen II. eranskinean laburbildu dira),
2024-2027 aldirako Plan Estrategikoaren lehen zirriborroa prestatu genuen, eta Agentziako plantilla
osoarekin partekatu. Aurreko Plan Estrategikoaren kasuan bezala, helburu hauek ditu Agentziako langileek
prozesuan partaide egiteak: (1) Plan Estrategikoa eta horren mendeko zuzendaritza- eta kudeaketa-tresnak
hobetzea, eta (2) erakunde-plangintzako oinarrizko elementu formal horiek gehiago barneratzea.

lldo horretan, 2024-2027 Plan Estrategikoa funtsezko elementutzat hartu behar da; besteak beste, Unibasg-
en barne-plangintza eta antolaketa hobetzeko, eta horrek Agentziaren eguneroko lanean integratzea edo
barneratzea eskatuko du. Horrela, Plan Estrategikoa eta Urteko Kudeaketa Planak hausnarketarako barne-
eta kanpo-prozesu baten emaitza izango dira. Aldez aurretik hausnartzera eta pentsatzera garamatzan
prozesu bat da, ingurune zorrotz eta aldaketa sakonen mende dagoen ingurune batera egokitzen saiatzera
garamatzana, hala nola:

e lege- eta arau-esparru berriak

Gizartearen eta interes-taldeen eskakizun berriak

Aldaketa demografiko eta sozialak

Aldaketa teknologiko bizkorra, bereziki gure jardunerako garrantzitsuak diren teknologia
osagarrietan, adibidez, IKTetan

Ingurunea garatzeko konpromisoa

Nazioartekotzearen eginkizun gero eta handiagoa, talentua eta baliabideak lehiatuz
Nazioarteko ebaluazioen eta akreditazioen garrantzia

Hobekuntzara bideratutako helburuak finkatzeko eta hausnarketarako esparru egokia sortzeko gai bagara:

e Erabakiak hobeto oinarrituta hartuko dira.

e [Ez da hain konplexua izango aldaketa eta berrikuntza kudeatzea.
e Aukerak eta mehatxuak hobeto detektatuko dira.

e |nteres-taldeen beharrei eta itxaropenei hobeto erantzungo zaie.

Behin iradokizun eta ekarpen guztiak Agentziaren 2024-2027 aldirako Plan Estrategikoaren zirriborroan
txertatuta, 2024ko apirilean, Agentziaren Gobernu Kontseiluko kideei bidali zitzaien plana, euren
iradokizunak eta ekarpena egin ziezazkioten agiriari, 2024ko maiatzaren 17ko Gobernu Kontseiluaren
bileran behin betiko onartzeko xedez.

4. MISIOA, IKUSPEGIA, BALIOAK ETA HELBURU NAGUSIA

Egindako hausnarketaren ondorioz, eta 2016-2019 Plan Estrategikoa eta 2020-2023 Plan Estrategikoa
definitzeko egindako lanari jarraipena emanez, Unibasg-en Misioa honela ezartzen da:

Unibasg — Euskal Unibertsitate Sistemaren Kalitate Agentzia zuzenbide pribatuko erakunde
publikoa da, eta Euskal Unibertsitate Sistema hobetzen eta berritzen laguntzea du helburu,
nazioarteko kalitate-estandarrak betez eta gizarteak goi-mailako hezkuntzarekiko duen interesa
aintzat hartuz. Horretarako, aholkatu, ebaluatu eta egiaztatu egiten ditu bai Euskal Unibertsitate
Sistema osatzen duten erakundeak, bai haien titulazioak eta irakasleak, independentziaz eta
objektibotasunez. Goi-mailako Hezkuntzaren Europako Esparruaren kalitaterako estandarrak,
irizpideak eta gidalerroak betetzeagatik dago aitortuta haren jarduera. ENQAko kide da, eta EQARen
erregistratuta dago. Horrek aukera ematen du bere jarduerak edozein unibertsitate-sistematan
garatzeko, hala eskatzen duenean, eta Europako gainerako agentziek bere jarduerak onartzeko.

Bestalde, Unibasg-en lkuspegia honela laburbiltzen da:

Goi-mailako hezkuntzako erakundeek, unibertsitate komunitateak eta, oro har, euskal gizarteak
euskal unibertsitate-sistemaren kalitatea hobetzen, nazioartekotzen eta gizarte proiekzioan
laguntzen duen eragile gisa aintzatets dezaten nahi du Unibasg-ek.

Solaskide izan nahi du euskal unibertsitateen, interes-taldeen edo sistemaren erabiltzaileen,
unibertsitate-politika erabakitzen duten erakundeen eta unibertsitate-emaitzetatik elikatzen diren
kanpo-eragileen artean.

Era berean, unibertsitateen kalitaterako agentzia aholkulari eta aseguratzaile bezala bere burua
ezagutzera eman nahi du nazioartean, euskal unibertsitateetarako interesik handieneko herrietan,
Europan eta Latinoamerikan batez ere, bere nazioartekotzea indartzeko asmoz.

Halaber, Unibasg-en Balio hauek definitzen dira:

e Independentzia bere eginkizunen konplimenduan.

e FErantzukizuna, profesionaltasuna eta pertsonen etika.

e Baliabideak optimizatzen duen kudeaketa berritzaile baten bitartez efikazia eta
eraginkortasuna.

e Ebaluazio-prozesuen garapenean objektibitatea eta zintzotasuna.

e Gizartearen aurrean kontu ematea eta gardentasuna.

e FEtengabeko hobekuntza eta bokazio-zerbitzua.

e Autonomiari eta unibertsitateen berezitasunari errespetua.

e Interes komunak dituzten goi-mailako erakundeekiko, administrazioarekiko eta nazio-mailako
zein nazioarteko beste agentzia eta erakunde batzuekiko lankidetzaren sustapena.

e Goi-mailako hezkuntza gero eta gehiago baldintzatzen duten Europako eta nazioarteko
dimentsioak kontuan hartzea.

2024-2027 aldirako Plan Estrategiko honetarako ezarritako epeari begira, eta 2020-2023 Plan Estrategikoan
definitutakoari jarraipena emanez, helburu nagusi hau ezarri da Unibasg-entzako:

Eraginkortasuna eta etengabeko hobekuntza ebaluazio- eta
egiaztapen-zerbitzuetan, aholkularitza- eta prospektiba-
zerbitzuak sendotzea eta berritzea, Euskal Unibertsitate

Sistemarako, Espainiako, Europako eta nazioarteko eremuetan

5. GARAPENERAKO ARDATZ ETA HELBURU ESTRATEGIKOAK

2023-2026 aldirako Unibertsitate Sistemaren Planak —aurreko 2019-2022 aldirakoak bezala— Euskal
Unibertsitate Ekosistema bat identifikatzen du, unibertsitate guztiek osatutako sistema bat finkatzen duena,
eta, gainera, ekosistema horretan Unibasq sartzen du, lkerbasque, Zientziarako Euskal Fundazioarekin
batera sistemari laguntzen dioten eragileetako bat delakoan.

2020-2023 aldirako Plan Estrategikoan adierazitakoaren ildotik, Unibasg-ek 2023-2026 aldirako
Unibertsitate Sistemaren Plan horrekin lerrokatzen du bere zeregina, eta, bere eskumenetan oinarrituta,
Planaren helburuak betetzen lagundu nahi du, berorren garapen-ardatzak aintzat harturik: Bikaintasuneko
Zientzia, Unibertsitatea+Enpresa, Unibertsitatea+Euskadi Basque Country, Irakaskuntza Berritzailea eta
Kalitatezkoa, Unibertsitate Komunitate Inklusiboa eta Berdintasunezkoa, Digitalizazioa eta Gizarte-eragina.

Zehazkiago, eta 2020-2023 aldirako Plan Estrategikoan jasotako orientazioari jarraituz, Agentziak bere
zereginak finkatzen eta berritzen jarraitu behar du, bi maila hauek kontuan izanik:

e Indarrean dagoen araudiak arautzen duena: ebaluazio- eta akreditazio-programak.

e Aholkularitza eta prospektiba, Euskal Unibertsitate Ekosistemarekiko harremanak sustatuz.

Gauzak horrela, Euskal Unibertsitate Ekosistemaren esparruan, Unibasq Euskal Unibertsitate Sistemaren
eragile gisa finkatzeko ahaleginarekin jarraitzea proposatzen da, ekosistema horri, bereziki, eta euskal
gizarteari, oro har, balio erantsia emateko. Jarduera-esparru horretan, Euskal Unibertsitate Sistemarako
aholkularitza- eta prospektiba-zerbitzuak finkatzeko eta berritzeko ahaleginari eustea planteatzen da,
zerbitzuak sendotuz —besteak beste, Euskal Unibertsitate Sistemaren Jardueraren Behatokia (Unibasq
Behatokia)— eta sistema horri balioa emango dioten zerbitzu berriak eskainiz. Ildo horretan, garrantzi
bereziko beste zeregin bat aipatu behar da, labur bada ere, Agentziak aktiboki eta rol nabarmen batekin
lagundu behar baitu horren diseinuan, garapenean eta jardunean: Unibasg-ek atzerriko hezkuntza-
sistemetako unibertsitate-irakaskuntzak homologatzeko, baliokidetzat jotzeko eta baliozkotzeko
prozeduretan parte hartzea, Espainiako Gobernuaren eta Eusko Jaurlaritzaren artean berriki adostutako
transferentziaren ondorioz. Horri dagokionez, aipagarria da Zientzia, Unibertsitate eta Berrikuntza
Sailarekin elkarlanean ari dela Unibasq, prozedura horiek diseinatzen eta zehazten.

Aipagarria da, era berean, Agentziak Unibertsitatea+Enpresa esparruko hainbat jardueratan parte
hartzearen garrantzia. Bereziki garrantzitsua izan zen Unibasg-ek 2018-2021 aldirako |.
Unibertsitatea+Enpresa Euskal Estrategian parte hartu izana. Izan ere, parte-hartze horren ondorioz,
Agentziak unibertsitate-titulazioetan hezkuntza duala aintzatesteko protokoloa eta kalitate-zigilua garatu

zituen. Zigilu hori 47 unibertsitate-titulazio ofiziali eman zaie, Unibasg-ek hezkuntza-kalitatearen
hobekuntzarekin eta ikasleen laneratzearekin duen konpromisoaren erakusgarri. Etorkizunari begira,
Agentziak zeregin horretan egindako lana finkatzea proposatzen da Plan Estrategiko honetan; alegia,
Unibasg-ek aktiboki parte hartzea 2022-2026 aldirako Il. Unibertsitatea+Enpresa Euskal Estrategia ezartzen.
Horren barruan sartzen da Euskadiko Unibertsitate Kontseiluak estrategia horretarako duen lantalde
iraunkorrean parte hartzen jarraitzea, bai eta ekintza espezifiko batzuk betetzea ere, hala nola
Unibertsitatea+Enpresa lankidetzaren euskal behatokia definitzea, Zientzia, Unibertsitate eta Berrikuntza
Sailarekin elkarlanean. Ekimen horiek agerian jartzen dute Unibasg-ek EAEko goi-mailako hezkuntzaren eta
sektore sozioekonomikoaren arteko loturak sendotzearekin duen etengabeko konpromisoa.

Jarraian, aintzat hartutako aldirako ardatz estrategikoak eta horietan txertatzen diren helburu estrategikoak
zerrendatuko ditugu:

1. ARDATZA. ZERBITZUAK: EBALUAZIOA, AKREDITAZIOA, AHOLKULARITZA ETA PROSPEKTIBA

1.1. Helburua. Ebaluazioa eta akreditazioa sendotzea eta hobetzea

1.2. Helburua. Euskal Unibertsitate Sistemari zuzendutako informazio- eta aholkularitza-zerbitzuak
sendotzea

1.3. Helburua. Zientzia, Unibertsitate eta Berrikuntza Sailerako aholkularitza finkatzea eta hobetzea

2. ARDATZA. PROIEKZIOA ETA INGURUNEAREKIKO HARREMANA

2.1. Helburua. Unibertsitateko eragileekiko aliantzak eta lankidetza sendotzea eta hobetzea

2.2. Helburua. Aliantzak hobetzea eta unibertsitate-kalitatea ziurtatzeko eragileekin lankidetzan
aritzea

2.3. Helburua. Beste interes-talde batzuekiko proiekzioa eta lankidetza sendotzea eta hobetzea

3. ARDATZA. ZUZENDARITZA, BALIABIDEAK ETA PERTSONAK
3.1. Helburua. Hobekuntza instituzionala eta antolakuntzaren egituraketa

3.2. Helburua. Helburuetara bideratutako baliabideen kudeaketa
3.3. Helburua. Unibasg-en garapen profesionala sustatzea

6. ARDATZEN, HELBURUEN ETA ILDO ESTRATEGIKOEN HEDAPENA

6.1. Helburu estrategikoak eta jarduera-ildoak 1. ardatzean: zerbitzuak, ebaluazioa, akreditazioa, aholkularitza eta
prospektiba

Kodea Helburu estrategikoa Jarduera-ildoak
A1.01.01 Ebaluazioa eta akreditazioa sendotzea eta Ebaluazio-programa nagusien kudeaketa eta
hobetzea hobekuntza (zehaztutakoak kenduta)
A1.01.02 Ebaluazio zientifikoko prozesuak eta parekoen
ebaluazioa (“peer review”) hobetzea
A1.01.03 Irakasle eta ikertzaileak egiaztatzeko programa berria
definitzea eta hobetzea

TIBASQ

A1.01.04 Txostenak egiteko prozedura hobetzea
A1.02.01 EUSen informazio- eta aholkularitza- Unibasqg-ek Euskal Unibertsitate Sistemako beste
zerbitzuak sendotzea agente batzuei emandako aholkularitza sendotzea

A1.02.02 Analisi tematikoa eta ebaluazio-emaitzak hobetzea

A1.02.03 Unibertsitate Behatokia sendotzea eta hobetzea —
Behatokia

A1.02.04 Unibertsitatea+Enpresa (U+E) lankidetzaren euskal
behatokia definitzea

A1.03.01 Zientzia, Unibertsitate eta Berrikuntza Sailarentzako aholkularitza hobetzea Euskal

Sailerako aholkularitza finkatzea eta hobetzea | Unibertsitate Sistemaren eremuan

A1.03.02 Atzerriko hezkuntza-sistemetako unibertsitate-
irakaskuntzak homologatzeko, baliokidetzeko eta
baliozkotzeko prozedura diseinatzea eta hobetzea

6.2. Helburu estrategikoak eta jarduera-ildoak 2. ardatzean: Proiekzioa eta ingurunearekiko harremana

Kodea Helburu estrategikoa Jarduera-ildoak
A2.01.01 Unibertsitateko eragileekiko aliantzak eta Unibasqg-en zeregin katalizatzailea sendotzea
lankidetza sendotzea eta hobetzea EUSen
A2.02.01 Unibertsitate-kalitatea ziurtatzeko Estatuko beste kalitate-agentzia batzuekiko
eragileekiko aliantzak eta lankidetza hobetzea | lankidetza hobetzea
A2.02.02 Nazioarteko beste kalitate-agentzia
batzuekiko lankidetza hobetzea
A2.02.03 Unibertsitate-kalitatea ziurtatzeko
nazioarteko eragileekin lankidetzan aritzea
A2.03.01 | Beste interes-talde batzuekiko proiekzioa eta | Agentziak egindako lanari buruzko
lankidetza sendotzea eta hobetzea informazioa hobetzea
A2.03.02 Beste interes-talde batzuekiko aliantzak eta
lankidetzak sendotzea

6.3. Helburu estrategikoak eta jarduera-ildoak 3. ardatzean:

Zuzendaritza, baliabideak eta pertsonak

Kodea Helburu estrategikoa Jarduera-ildoak

A3.01.01 | Erakundearen eta antolaketaren hobekuntza | Erakundeen eta zerbitzuen hobekuntza

A3.01.02 Zerbitzuen beharretara estatutuen egokitzapena

A3.01.03 Antolakuntza eta baliabideak hobetzea

A3.02.01 Koordinazioaren eta talde-lanaren sistematika

Helburuetara bideratutako baliabideen hobetzea

A3.02.02 kudeaketa hobetzea Baliabide informatiko eta digitalen kudeaketa
hobetzea, zerbitzu-beharretara egokituta

A3.03.01 Garapen profesionala sustatzea Unibasqg-en helburuekin, beharrekin eta
erronkekin bat datorren trebakuntza

A3.03.02 Pertsonen profilak identifikatzea eta talentua
erakartzea

Jarraian, gogoeta estrategikorako AMIA matrizea txertatu da — aukera (A), mehatxu (M), indargune (l), eta
ahuleziak (A) hartzen ditu kontuan—, ENQAren kanpoko ebaluaziorako 2023ko maiatzean egindako
autoebaluazio-txostenean jasotakoa.

Indarguneak

Ahuleziak

Talde mugatua eta askotariko jarduerak:
jarduera handiko uneak

Esperientziadun langile konprometituak

Harreman estua Euskal Unibertsitate

Sistemarekin: elkarrekiko konfiantza o : :
¢ Komunikazioa hobea izan liteke, eta

Finkatutako ebaluazio-prozedurak interes-taldeei egokitua

Nazioarteko jarduerak (sareetan,
lantaldeetan eta proiektuetan parte
hartzea)

Webgunea eta irudi korporatiboa
eguneratu beharra dago

Aukerak

Beste agentzia batzuekin alderatzea:
gaitasunak garatzea

Mehatxuak

Kalitatea ziurtatzeko berrikuntza, goi-

mailako hezkuntza-sistema finkatu ahala

Analisi- eta prospekzio-azterketak,
inguruneko goi-mailako hezkuntza-

Arau-aldaketak

Ebaluazio-nekea (goi-mailako
erakundeena eta adituena)

erakundeei laguntza handiagoa emateko Lan-zama gehiagarria, jarduera berriak

Kudeaketa aurreratuko ereduarekin hasten badira lantalde berarekin

(KAE) lerrokatutako kalitate-sistema bat

Informatika-sistema garatzea: adimen
artifiziala

AMIA analisiak ikuspegi integrala eskaintzen du Agentziak bere jardueraren testuinguruan aurre egin behar
dien aukera, mehatxu, indargune eta ahuleziei. Analisi horretan, Agentziaren interes-talderik
garrantzitsuenetako batzuen ordezkariek hartu dute parte, eta erakundearen jardunean eragiten duten
barruko eta kanpoko faktoreak identifikatu nahi izan dira, estrategia eraginkorrak garatu ahal izateko,
indarrak eta aukerak areagotzea eta ahuleziak eta mehatxuak arintzea ahalbidetuko duten ardatz eta
ekintzak finkatze aldera.

Indarguneak

» Esperientziadun langile konprometituak. 2023aren bukaeran langileak egonkortzeko prozesua amaitu
zenetik, guztiak finkoak dira. Gehienek 10 urte baino gehiago daramatzate Unibasg-en lanean, eta
prestakuntza handia dute. Horixe da, hain zuzen, inkestaren erantzunetan gehien nabarmentzen den
alderdietako bat.

Harreman estua Euskal Unibertsitate Sistemarekin: elkarrekiko konfiantza. Ebaluazio-prozeduren
independentziari eutsita ere, komunikazio erraza dugu goi-mailako euskal hezkuntza-erakundeekin, eta
aldizka koordinazio-bilerak egiten ditugu haiekin. Horrek elkarrekiko konfiantza-giroa errazten du eta
lagungarri da sistema hobetzeko.

+ Finkatutako ebaluazio-prozedurak. Titulazioen ebaluazio-prozedurarik gehienak ia 10 urtez egon dira
martxan. Araudi berriek egokitzapenak eta hobekuntzak dakartzate, sinplifikatzea helburutzat hartuta.

+ Nazioarteko jarduerak (sareetan, lantaldeetan eta proiektuetan parte hartzea). Unibasq zenbait saretako
kide da (ENQA, ECA eta INQAAHE) eta aktiboki hartzen du parte guztietan, bai lantaldeetan, bai
proiektuetan, bai bere ebaluazio-prozeduren emaitzak aurkeztuz. Parte-hartze hori lagungarri zaigu Euskal
Unibertsitate Sistemaren berrikuntza sustatzeko eta kalitate-bermatzeari buruzko azken joeren berri
izateko.

Ahuleziak

+ Talde mugatua eta askotariko jarduerak: jarduera handiko uneak. Egungo plantilla nahikoa bada ere
jarduera guztiei aurre egiteko, gaixotasun edo antzeko beste egoera baten ondoriozko edozein bajak
eragina izan dezake lantaldean, batez ere lan-karga handia badago jarduera berriengatik edo eskaera-
kopuru handiagatik.

« Komunikazioa hobea izan liteke, eta interes-taldeei egokitua.

« Webgunea eta irudi korporatiboa eguneratu beharra dago. Ahulezia horrek zerikusia du aurrekoarekin;
izan ere, Agentziaren webgunea argiagoa izan liteke, eta interes-taldeentzako sekzio espezifikoak eskain
litzake.

Aukerak

+ Beste agentzia batzuekin alderatzea: gaitasunak garatzea. Sareetan parte hartuz aukera hori garatzen ari
bada ere, gehiago susta liteke.

« Kalitatea ziurtatzeko berrikuntza, goi-mailako hezkuntza-sistema finkatu ahala. Titulazioen akreditaziotik
akreditazio instituzionalera igarotzeko aldaketa egiten ari dela eta, Unibasg-ek uste du ikuspegi
berritzaileagoak erabil litezkeela, eta kanpoko ebaluatzaileen lan-karga murriztu.

+ Analisi- eta prospekzio-azterketak, inguruneko goi-mailako hezkuntza-erakundeei laguntza handiagoa
emateko. Aukera horrek lotura du analisi tematikoa egiteko aurkeztutako ikuspegiarekin. Zeregin espezifiko
bat susta liteke goi-mailako euskal hezkuntza-erakundeek zailtasunak dituzten alderdietan.

« Kudeaketa aurreratuko ereduarekin (KAE) lerrokatutako kalitate-sistema bat. Unibasq bere kalitate-
sistema sinplifikatzea eta kudeaketa aurreratuko ereduarekin (KAE) lerrokatzea ari da aztertzen.

Informatika-sistema garatzea: adimen artifiziala. Pertsona interesdunei egindako inkestaren gai
nabarmenetako bat ebaluazioetarako erabiltzen diren onlineko plataformena izan zen. Unibasg-ek gogoeta
egin eta plataformarik lagunkoienak bilatuko ditu, erabiltzaileei ebaluazioak errazteko eta administrazio-
karga murrizteko. Adimen artifizialei dagokienez, Unibasg-ek uste du sakon aztertu beharreko gaia dela,
teknologia horrek eskain ditzakeen aukerak hobeto ezagutzeko, batik bat analisi tematikorako datu-
meatzaritzari eta analisiari dagokienez.

Mehatxuak

« Arau-aldaketak. Aurretik esan bezala, Espainiako araudia aldatzen ari da, eta, kasu batzuetan, inpaktua
datozen urteetan ikusiko da. Dekretuak, errege-dekretuak eta beste ebazpen-mota batzuk garatzeko
premiak atzeratu egiten du prozedurak idaztea edo berrikustea.

+ Ebaluazio-nekea (goi-mailako erakundeena eta adituena). Titulazioen akreditaziotik akreditazio
instituzionalera aldatzeak ebaluazio-nekearen sentsazioa saihestu dezake, prozedurak sinplifikatu eta
horien kopurua murriztu egingo duelako. Hala ere, Unibasg-en ustez, akreditazio instituzionala berritzeak
arrisku bat ez ezik aukera bat ere ekarriko du, ikuspegi egokiarekin eginez gero balio erantsia eman
baitiezaieke erakundeei.

Beraz, AMIA analisiak Unibasg-en indargune nagusiak nabarmendu ditu, hala nola langile konprometituak
eta esperientziadunak, baita erakundeak Euskal Unibertsitate Sistemarekin duen harreman estua ere.
Horrez gai, funtsezko aukerak identifikatu ditu; adibidez, beste agentzia batzuekin benchmarkinga egitea
eta kalitatea ziurtatzeko berrikuntza. Dena dela, ahulezia nabarmenak ere azaleratu ditu; esaterako, talde
dibertsifikatu baten beharra eta interes-taldeekiko komunikazioa hobetzea. Era berean, mehatxu
potentzialak ere nabarmendu ditu; besteak beste, arau-aldaketak eta ebaluazio-nekea. Funtsezko alderdi
horiek oinarri sendoa ematen diote Unibasqg-i, estrategiak garatzeko eta goi-mailako hezkuntzaren kalitatea
ziurtatzeko panoraman duen posizioa sendotzeko.

Il. eranskina

Eranskin honetan labur-labur azaltzen dira bisita-panelaren ondorio nagusiak eta kanpoko ebaluazioan
ENQAtik zein EQARetik jasotako iradokizun nagusiak.

Bisita-panelaren ondorioak
Azpimarratutako indarguneen eta alderdi positiboen laburpena

1. Adituen panelak Unibasq goraipatu du, interes-taldeekin duen lankidetzagatik eta haien parte-
hartzeagatik.

2. Panelak Unibasq goraipatu du, neurrira egindako eta Euskal Unibertsitate Sistemaren Behatokia izeneko
webgunean Euskal Unibertsitate Sistemako tituluak eskuragarri jarri dituelako eta horiei buruzko datuak
argitaratu dituelako.

3. Panelak Unibasq goraipatu du, interes-taldeek ebaluazio-metodologiak osatzen izandako parte-hartze
aktibo eta emankorragatik.

4. Panelak Unibasqg goraipatu du, akreditazio instituzionalaren ebaluazioagatik; izan ere, ebaluazio horrek
benetako eragina izan du Euskal Unibertsitate Sistemako goi-mailako hezkuntza-erakundeetan eta horien
kalitatea ziurtatzeko barne-sistemetan.

5. Panelak Unibasq goraipatu du, zeregin erabakigarria izan duelako kalitate-zigiluak sortzen eta garatzen;
izan ere, horiek agerian jartzen dituzte goi-mailako hezkuntza-erakundeen eta lan-merkatuaren arteko
sinergiak.

Hobetzeko gomendio eta iradokizunen laburpena

1. Titulazioen eta zentroen ebaluazio-programei dagokienez, panelak gomendatzen du Unibasg-ek adituen
panelaren txostena (bisita-txostena) osorik argitara dezala eta dokumentu independente gisa aurkez dezala.

2. Panelak Unibasg-i gomendatzen dio batzorde eskudunen txostenetan gardentasunez identifika ditzala
bisita-panelek egindako ebaluazioaren desbiderapenak —dagokionean— eta panelaren ebaluaziotik
aldentzeko arrazoiak adieraz ditzala.

3. Panelak Unibasg-i gomendatzen dio batzorde eskudunaren behin betiko txostena argitara dezala,
«txostenay» izenburuaren ordez «erabakia» izenburua jarrita.

Hobetzeko iradokizunak

1. Panelak Unibasg-i iradokitzen dio, bere organoetako profil-akademikoei dagozkien interes-taldeen parte-
hartzea ez ezik, beste interes-talde batzuen parte-hartze formala ere indartu dezala Aholku Batzordean.

2. Panelak Unibasg-i iradokitzen dio goi-mailako hezkuntza-erakundeek paneleko txostenari edo batzorde
eskudunaren behin-behineko txostenari erantzuteko aurkeztutako alegazio eta iruzkin guztiak argitara
ditzala, bai eta horren ondoriozko beste edozein erabaki ere.

3. Panelak Unibasqg animatzen du prozeduren jarraibideetan errekurtsoak eta erreklamazioak aurkezteari
buruzko komunikazio orokorra egokitzera, eta ebaluazio-txostenetako egitezko okerrak zuzentzeko
eskaeratik bereiztera.



